
Republika e Kosovés
Republika Kosovo-Republic of Kosovo
Kuvendi - Skupstina - Assembly

Legjislatura VIII

Sesioni vjeshtor

Komisioni pér Legjislacion, Mandate,

Imunitete, Rregulloren e Kuvendit dhe Mbikéqyrjen
e Agjencisé Kundér Korrupsionit

Mbledhja nr. 122

Prishtingé, mé 21.11.2024, né orén 09:00

Ndértesa e Kuvendit, salla N-302

PROCESVERBAL

Né mbledhje morén pjesé: Adnan Rrustemi, Arijeta Rexhepi, Artan Abrashi, Besnik Tahiri,
Blerta Deliu-Kodra, Dimal Basha, Driton Selmanaj, Erxhan Galushi, Hydajet Hyseni-Kaloshi.

Mungoi: Hajdar Bega.
Mbledhjen e kryesoi Adnan Rrustemi, kryetar i Komisionit.

Pjesémarrés té tjeré: Fjollé Haziri, KDI; Lumnije Murati, Presidenca e Republikés sé Kosovés.

Stafi mbéshtetés i Komisionit: Fatbardha Boletini dhe Mirlinda Kolgeci.

Rendi i dités:

=

Miratimi i rendit té dités;

Miratimi i procesverbalit nga mbledhja e mbajtur mé daté 14.11.2024;

3. Shqyrtimi i raporteve té komisioneve kryesore pér Projektligjin nr.08/L-291 pér
Gjykatén Admnistrative;

4. Shqyrtimi i raportit me amendamente i Komisionit funksional pér Projektligjin
nr.08/L-304 pér bankat;

5. Shqgyrtimi i raportit me amendamente i Komisionit funksional pér Projektligjin
nr.08/L-279 pér Inspektoratin Qendror té€ Mbikéqyrjes sé Tregut;

6. Té ndryshme.

N

1. Miratimii rendit té dités

Kryetari konstatoi se rendi i dités u miratua pa ndryshime.



2. Miratimi i procesverbalit nga mbledhja e mbajtur mé daté 14.11.2024

Kryetari konstatoi se procesverbali i datés 14.11.2024, u miratua pa vérejtje.

3. Shqyrtimi i raporteve té komisioneve kryesore pér Projektligjin nr. 08/L-291
pér Gjykatén Admnistrative

Kryetari paraqiti pér shqyrtim raportet e komisioneve kryesore pér Projektligjin nr. 08/L-291 pér
Gjykatén Administrative dhe tha se Komisioni pér Buxhet, Puné dhe Transfere, né mbledhjen e
mbajtur mé daté 6.11.2024, shqyrtoi raportin me rekomandime pér Projektligjin nr. 08/L-291 pér
Gjykatén Administrative dhe vendosi gé Komisionit funksional t’ia paragesé kété rekomandim, se
Projektligji nr. 08/L-291 pér Gjykatén Administrative, pérmban kosto shtesé buxhetore, por té
pérballueshme pér Buxhetin e Republikés sé Kosovés. Gjithashtu, Komisioni pér Integrim
Evropian, né mbledhjen e mbajtur mé 13.11.2024, shqyrtoi projektligjin me amendamente dhe
vendosi qé Komisionit funksional t’ia paragesé kété rekomandim, se Projektligji nr. 08/L-291 pér
Gjykatén Administrative, nuk rregullohet né ményré specifike me legjislacionin e Bashkimit
Evropian. Ndérsa, Komisioni pér té Drejtat dhe Interesat e Komuniteteve dhe Kthim konstaton se
Projektligji nr. 08/L-291 pér Gjykatén Administrative, nuk cenon dhe nuk prek té drejtat dhe
interesat e komuniteteve. Mé tej, tha se formalisht po miratojmé raportin, pasi ne e kemi miratuar
kété raport dhe e kemi dorézuar te komisionet e pérhershme, pér ta konstatuar nga kéndvéshtrimi
i tyre, kété té fundit.

Driton Selmanaj u shpreh se nuk e di kur éshté miratuar raporti, duke pohuar se né mbledhjen e
kaluar nuk e ka paré né agjendé qé ka gené Ky raport, i cili nuk ka kaluar ende. Mé tej, tha se e
kemi kaluar vetém né parim dhe éshté themeluar grupi i punés. Pra, sipas tij, raporti me
amendamente pér Projektligjin pér Gjykatén Administrative, tani ka ardhur. Po ashtu, tha se éshté
hera e paré gé po e trajton, sepse ka analizuar me kujdes amendamentet dhe ka njé vlerésim gé
éshté pérmirésuar dukshém, sidomos te ¢éshtja e dyshkallshmérisg, ¢céshtja gé ka gené pér té e
papranueshme dhe shumé e démshme. Sipas tij, miré gé éshté hequr, sepse tani éshté vetém njé
shkallé, mirépo ka nevojé pér disa sgarime. Te kontestet e punés, neni 5, ku thuhet: “t€ gjitha
kontestet nga marrédhénia e punés mes personit fizik dhe organit publik, ose mes organeve publike
pérjashtuar ndérmarrjet publike.” Pyetja qé shtron deputeti éshté né lidhje me pérjashtimin e
ndérmarrjeve publike. Céshtja tjetér qé ngrit z. Selmanaj éshté né lidhje me juridiksionin. Te
juridiksioni i Gjykatés Administrative, nuk flitet fare pér kontestet administrative, gé lidhen me
tatimet, doganat dhe céshtjet gé ndérlidhen me aspektin fiskal. Por, ndérkohé, pak mé voné, aty e
parashihni themelimin e njé “Departamenti Fiskal, me kompetencé pér t€ vendosur pér t€ gjitha
konfliktet administrative pér ¢éshtjet doganore, tatimore, tatimi mbi pronén e paluajtshme dhe ¢cdo
tatim ose kontribut tjetér t€ aplikuar né Republikén e Kosovés.” Ndérkohé, te neni 4 i Ligjit pér
Gjykatén Komerciale, thuhet: “T¢ gjitha kontestet tregtare dhe konfliktet administrative jané né
kompetencé té Gjykatés Komerciale...”. Pra, pyeti: Pse i éshté marré kjo kompetencé Gjykatés
Komerciale dhe a kemi té drejté me njé ligj qé lidhet me njé materie tjetér, t’i marrim kété
kompetencé Gjykatés Komerciale?

Po ashtu adresoi edhe njé céshtje teknike te neni 3, pjesa g€ ka gené “krijimi, zbatimi ose
ndérprerjen e marrédhénies s€ punés.” Fjala “krijimi” éshté béré themelimi, duke théné gé
marrédhénia e punés krijohet, nuk themelohet. Themelimi ka njé kontekst tjetér. Pra, deputeti



kérkoi sqarime né kéto pika: pérjashtimin e ndérmarrjeve publike, mospérfshirjen né juridiksion
céshtjet fiskale, ndérkohé gé éshté menduar themelimin e njé Departamenti Fiskal dhe marrja e
kompetencés sé Departamentit Fiskal té Gjykatés Komerciale, qé me ligj té vecanté, i ka kontestet
administrative gé lidhen me céshtjet fiskale.

Kryetari sgaroi se mé datén 30.10.2024, éshté miratuar raporti me amendamente pér Projektligjin
nr. 08/L-291 pér Gjykatén Administrative. Ka pasur edhe diskutim, por jo kaq té zgjeruar. Sipas
tij, z. Selmanaj dhe z. Tahiri kané folur. Né lexim té paré ka kaluar para katér muajve, kur ka gqené
ministrja kétu. Mé tej, tha se shkurtimisht do té konstatojé edhe pér procesverbal se né nenin 8,
pas paragrafit 6, té shtohet: “Kandidati pér kryetar duhet té keté shérbyer si gjyqtar né céshtje
administrative 5 vitet e fundit, né ményré té pandérpreré”. Lidhur me kété, theksoi se ka ikur
teknikisht gjaté formulimit.

Ndérsa, deputetit Selmanaj mund t’i jap pérgjigje shkurtimisht, mirépo nuk jané mé relevante,
sepse jemi né fazén finale. Arsyeja pse i kané larguar ndérmarrjet publike éshté sepse konfliktet
administrative pér marrédhéniet e punés jané konsideruar né raport me institucionet tipike publike
shtetérore, jo me ndérmarrjet, sepse ndérmarrjet nuk jané né kuadér té Ligjit pér zyrtarét publiké,
gé éshté miratuar. Edhe atje pérjashtohen, kané njé lloj rregullimi té vecanté se si i rekrutojné
punétorét, pér arsye specifike té tyre, andaj nuk jané pérfshiré.

Sa i pérket konflikteve administrative gé i jané marré nga kompetenca e Gjykatés Komerciale,
kryetari u pérgjigj se ka gené si ide se po themelohet njé Gjykaté Administrative, ku do té
akumulohen té gjitha ¢éshtjet administrative, edhe ato gé jané té shpérndara, si né rastin konkret
edhe te Gjykata Komerciale. Ka pasur shumé debat né grup té punés, pro dhe kundér né lidhje me
até gé e tha z. Selmanaj, por né fund éshté vendosur té shkohet me kété version.

Njé element tjetér gé u pérmend kalimthi nga kryetari, éshté né lidhje me dilemén e krijimit apo
themelimit té marrédhénies sé punés. Ka gené propozim i juristéve gé nocioni mé adekuat éshté
themelim, sepse kur lidhet kontrata, e themelon njé lloj raporti. Ndérsa, krijimi i vendit té punés
éshté mé shumeé e institucionit apo e legjislacionit. Themelimi éshté paré si nocion adekuat, andaj
éshté pérmirésuar, pérfundoi ai.

Driton Selmanaj, tha se ndoshta nuk ka gené né até mbledhje, sepse edhe fjalimin e fundit qé e
ka pasur, e ka pasur né lidhje me dyshkallshmériné. Po té kishte gené ky amendament, deputeti
shprehet se nuk do té kishte diskutuar. Andaj, ndoshta nuk ka gené né mbledhje. Edhe trajtimin gé
e ka pasur bashké me z. Tahiri, ka gené se si po ndértohet edhe njé gjykaté tjetér, qé éshté e
ngjashme me Gjykatén Komerciale, né kuptimin e funksionimit té brendshém dhe gé éshté
kundérkushtetues, andaj ishte shprehur se do ta dérgonte né Gjykaté Kushtetuese. Po ta kishte paré
gé éshté hequr shkalla e dyté, nuk do té kishte folur pér shkelje t& Kushtetutés. Si pérfundim nga
ana e tij, ka mundési gé raporti &shté miratuar kur nuk ka gené aty.

Kryetari konstatoi se Komisioni, me gjashté vota pér dhe njé kundér, miratoi raportin
pérfundimtar té projektligjit, me vérejtjet e paragitura si mé sipér, dhe vendosi qé Kuvendit ¢’ia
paragesé kété:
Raport
Pér Projektligjin nr. 08/L-291 pér Gjykatén Administrative

4. Shqgyrtimi i raportit me amendamente i Komisionit funksional pér
Projektligjin nr. 08/L-304 pér bankat



Kryetari, tha se Komisioni pér Buxhet Puné dhe Transfere, ka paragitur 13 amendamente pér kété
projektligj. Komisioni pér Legjislacion, né pajtim me nenin 76, paragrafi 8 té Rregullores, vleréson
nése projektligji dhe amendamentet e propozuara jané né pajtim me Kushtetutén dhe ligjin e
zbatueshém.

Megé nuk pati diskutime, kryetari konstatoi se me teté vota pér, u miratua raporti me amendamente
dhe vendosi gé Kuvendit dhe Komisionit funksional t ia paragesé kété:

Rekomandim

1. Projektligji nr.08/L-304 pér bankat dhe amendamentet e propozuara, jané né pajtim me
Kushtetutén dhe ligjin e zbatueshém.

2. Projektligji dhe amendamentet e propozuara mund t’i procedohen Kuvendit pér shqyrtim

dhe miratim.
5. Shqyrtimi i raportit me amendamente i Komisionit funksional pér
Projektligjin nr. 08/L-279 pér Inspektoratin Qendror té Mbikéqyrjes sé
Tregut

Kryetari, tha se Komisioni pér Ekonomi, Industri, Ndérmarrési dhe Tregti, ka paraqitur 14
amendamente né Projektligjin nr.08/L-279 pér Inspektoratin Qendror té Mbikéqyrjes sé Tregut.
Komisioni pér Legjislacion, né pajtim me nenin 76, paragrafi 8 t€ Rregullores, vleréson nése
Projektligji dhe amendamentet e propozuara jané né pajtim me Kushtetutén dhe ligjin e
zbatueshém.

Megé nuk pati diskutime, kryetari konstatoi se me teté vota pér, u miratua raporti me amendamente
dhe vendosi gé Kuvendit dhe Komisionit funksional tia paragesé kété:

Rekomandim

1. Projektligji nr.08/L-279 pér Inspektoratin Qendror t¢ Mbiké&qgyrjes sé Tregut dhe
amendamentet e propozuara, jané né pajtim me Kushtetutén dhe ligjin e zbatueshém.

2. Projektligji dhe amendamentet e propozuara mund t’i procedohen Kuvendit pér shqyrtim
dhe miratim.

6. Té ndryshme

Kryetari paraqiti dy ¢éshtje nga administrata: e para, Dhoma e Tregtisé dhe Industrisé sé Kosovés
ka kérkuar njé takim urgjent né lidhje me Ligjin pér pronén publike, dhe e dyta, éshté takimi né
Shqipéri.



Dimal Basha, tha se e ka udhéhequr grupin e punés pér Ligjin pér pronén publike. Po ashtu, tha
se éshté diskutuar, por nuk kemi kohé ta trajtojmé dhe éshté trajtuar brenda grupit.

Ndérsa, sa i pérket vizités, ideja ka gqené gé né fund té vitit, té jeté njé takim me komisionin
homolog, por gé nuk e di sa éshté e realizueshme, pérfundoi kryetari.

Né kété piké nuk pati ¢éshtje tjera pér diskutim.
Mbledhja pérfundoi né orén 9:20.

E pérgatiti:
Stafi mbéshtetés i Komisionit.
Adnan Rrustemi,

Kryetar i Komisionit



